
YOGATSITAIRO PABORO
ISANGUENAQUINERI

CORINTOSATI

Ibetsataigari Corintosati.

1 ¢Ainirobiegui, nopiguemisantacagane, cara
Corintoqué? Naro Paboro yaca Maseroniaque,
nasanguenataiguimiro oca. Icoiguéna Tosorintsi
aisati igdquena Jesoquirisito. Itsibatina yaca
Timoteo opiguemisantane. Nasanguenataiguimi
obirojegui quemisantatsiri ira botoibiritari
Tosorintsi canta Corintoqué, aisati iraegui
quemisantatsi omagaroqué Acaya. 2 Yamai
nocoguini  pérosati  ingabintsaiguemi  Pabati
Tosorintsi aitosati iromagoriaséretagaiguemi arota
intimacagaiguemi caninasati. Ingantaiguemirota
Iriro aisati Atingomi Jesoquirisito.

Iraganinataigairi Tosorintsi ira atsipiriaigatsi.

3 {Caninarisonoriguinte Otosorintsite! Iriro Iriri
Atingomi Jesoquirisito. Icantaneintégotacdi aisati
yoganinatasantacai ¢ cara atsipiriasitaigaro
pairoraca aisati cara ogaséretaigaca aisati
cara ocogasantaigabitaaro pairoraca.
Cara yoganinaséretdi, aisati igOtacacdi eiro
aganinaséretaiguéri ira basini cara iragasérequima
aisa ocanta imitococdi Tosorintsi. > Aroca tojai at-
sipiriobenqueri Quirisito aisa icanca icantobicai
Iriro itsipiriobencai, aisati tojai irobesérecacai
eiro. 6 Iroro aroca nomomirintsitobitaiguémi,
nanganquero arota iraganinaséretaiguemi

Tosorintsi, aisati iragabisaicotaigaimi Iriro.
Aroca iraganinaséretaiguéna, aisati pinganinatané
obirojegui pigotinta aisati iraganinaséretimi
Tosorintsi aisa pingantina nibega naroegui.
Iragabisaicotajimi, iromitocotaiguémi pabetiro
cara pitsipiriobentaiguéri Quirisito pairoraca.
7 Nigétasanti aroca pingantaiguéna nibega naro
pomomirintsibentiri Quirisito obiro, aisati
pingantaiguéna iraganinaséretimi Tosorintsi.

8 Nopiguemisantacagane, nocogui pigoigue cara
yobomirintsitasanténa naroegui cara Asiaqué; no-
gaséretasantaca agabenisonori irooti cara te nabe-
tiro. Najitabeca nangamaque.

9 Aisonori nig6igué tigue nangantima
nagabisaicotima naati. Patiro nogueicoqueri
Tosorintsi. Paniro Iriro icanta yogabisaicoonti
icabiritaguetirinta camaguetatsiri. 10 Aroque
yogabisaicoquena. Te nangamaigue. Aisati
yamai iragabisaicoquina. Aisati nagueico-
queri cara pérosati iragabisaicotopiantina.
11 Pomitocotaiguena, pomanocotina arota
ingantocotina Tosorintsi. Aintaca tojai ira
manégotaiguénane, aisati tojai ingarasiataiguéri
Tosorintsi cara tojai icabintsaiguéna.

Patiro catingasati isanguenaque Paboro.

12 Aro imitocoiguéna Tosorintsi, tojai
icabintsaiguéna, iroro nacantocotaguétiri. Te
nogotasitima pairoraca nangantineri, carari
caninasati  yogomequina  Tosorintsi  ora
icocaquina. Najique nacantaiguéro caninasati.
Nigdigué piniacaninatéro ora nacantague-
tomotimi, aisa icanca basini matsiguenga

iniacaninataiguéna. Iroro nacaninataguéque.
13 Catingasati nasanguenataiguémiro  oca.
Te ongométate pinibatobéro nasanguenare.
Aisati te omomirintsite  pigdtaigabaquero.
Nocoque pinguemasantaigabaquero. 14 Arosata
piquemisantabecaro ora nocomantaiguémi jirai.
Nocogui cara iripigaima Atingomi Jesos, nangan-
inabentaiguemi cara piquemasantaiguéro ora
nogometaiguémi. Aisati pinganinabentaiguéna
naroegui.

Iridatéme Paboro iraniajirime Corintosati.

15 Yamai nigdque piniacaninataiguéna. Iroro
nopintsatabitaca najatajeme naniajimime
aitosati. Nocogabeca nomitocotajimime aisati,

nanguemisantasantacaguimi. 16 Nocogabeca
naniajantimime omanaanti cara najaqueme
Maseroniaqué. Aique cara nopocaje

Maseroniaqué naniopaimime aitosati. Aique
pomitocotaiguéname cara nagaganémanica cara
Joreaqué. 17 ;Pijique nomatobitaiguémi cara
nopintsatabitaca  najdqueme  obirojeguiqué?
¢Pijique nacantari ibega ira cantasitacha: “Aro”
aisati: “Quero”? Te nangantimari iriro. Te
nongogue nomatobitimi. 18 Igdque Tosorintsi
cara te nomatobitaiguemi. Igdque quero ninibati:
“Aro nanganquero”, aique: “Quero nacantiro”.
19 Nocomantégotéri Jesoquirisito naro aisati
Timoteo aisati Siribano (iriati Siras). Quirisito
inibaté catingasati ora aisonori; tesonori
irinibate: “Aro nanganquero”, aique: “Quero
nacantiro”. Nanintini nangantimari ibega Iriro.
20 Atiraca ocarati Sanguenariqué jirai cara

inibatégotéri Quirisito. Aisonori imoncaraquero
Quirisito omagaro icantaigacdi Tosorintsi
Sanguenariqué. Iroro nocomantaguétiri mat-
siguenga cara icaninatasanoti Tosorintsi aisati
Jesoquirisito Atingomi. Pérosati imoncaraquero
Irinibare. 21 Cara aquemisantaiguéri Quirisito,
itasongobencai Tosorintsi, yosintsiséretacai,
icoigacai iraisati. 22 Itasongobencadi aisati ipadiro
Isére Caninaro coshoni pogacai, pinancai asérequé.
Yamai igoigué eiro quero ijocajai, iromoncaratiro
omagaro Irinibare.

Icomantairi pairo te iridbirite iraniajiri.

23 Troro te najadtaguéte naniajimi jirai, tenta
nongogue nasintsitsatimi, aisati te naninte
naguipasiguitimi, nogaséretacagaiguemi. Igdque
Tosorintsi te nontsoiguema. 24 Te nongogue
nagatimi pinguemisantaiguena aroquenta
piquemisantasantaiguéri  Tosorintsi  yamai.
Cagarina naro pitingomi, iroonti nocoque
naganinaséretaguimi, antagati.

2

1 Naquianca: “Yamai quero nidti naneiri
Corintosati. Aroca najaque nagaséretacagaiguéri
iriro aisati nagasérequima naro”. 23 Aroca
nagaséretacaguimi, ¢Pairi aganinaséreténane naro?
Teni irine, paniro obiatiegui. Iroro nasangue-
nataguétaiguémi cani jirai, nasintsitsaquemi.
Te naninte najate nagaséretacaguimi obirojegui;
teatisati naninte pigaséretacaguina naro. Cara
najaque nocogui naganinatobaguima obiro, naro.
Nigdti cara nanganinaséretomoquimi, aitosati

pinganinaséretaigué obirojegui. 4Jirai nasangue-
natalguermro tojai nogaseretocotasan01guem1
aisati tojai niraicotaiguémi. Carari te naninte
nagaséretacaguimi, iroonti nocoque pigoigue tojai
nacdabintsaiguémi, nanintasantimi.

Yamai pijocajineriira sérari icantaguetiro te on-
gomeite.
>Canijirainasanguenatocoqueriira sérari dgairo
irajitane. Te panirona naro nagaséretocotimari.
Aisati obirojegui pogaseretocotalgacarl 6 Aroque
piquengabiritaigacari, picasitigataiguéri irooti
cara ijocajiro ora icantagueti te ongomeite.
Antagati yamai, aroque omoncaraca ijocajiro.
7 Yamai pijocajineri obiro, quero piguisaneinta-
jiri. Iroonti pingabintsaigueri, pigaigaséretiri arota
quero aiquero iati yogaséretasanta. 8 Nocogui
yamai pigltacaqueri aisonori picdbintsasantéri.
9 Iroro nasanguenataguétaiguémi jirai. Nocoque
naniantaiguemi, aisonorica piquemisantaiguina.
10 Pairiraca pijocajine ora icantagueti, aisati naro
nojocajineri.  Aroca ingantaguetomotaiguemi
pairoraca ora te ongomeite, icogui Quirisito
pijocajineri, quero piguisaneintiri. Jirai
catingasatiqué Quirisito nojocajineri naro ira
Sérarira agairo irajitane. Yamai pingantina nibega
naro 11 arota quero icantacaguimi Satands ora te
onganinate. Nigoque tojaiicogabeca iromatobitai.

Icarasiaqueri Tosorintsi cara iquemisantaca-
queri tojai matsiguenga.

12 Cani jiraini nareca Tordarequé noco-
mantagueigapéri  atiraca icanta  Quirisito
cara yogabisaicoonti. Tojai imitocoquena



2 Corintios 2:13 vi 2 Corintios 2:17

Atingomi tojai ydgacaninatobéna ira timaigatsi,
tojai iquemisanquero Caninaro Nibarintsi.
13 Carari nocogabepari Tito, iriro canténguicha
te naneiri. Te nomagoriasérete. Aro
nobetsataiganajari, nogaganaca cara
Maseroniaqué. 14 Pérosati nacarasiatopiantaiguiri
Tosorintsi naroegui aroquenta yagobiacaquina
imitocoquina nacantaiguineri antagaisati
ora inintacaquena. Yamai igotacagaiguéri
omagaro matsiguengajegui cara Iriro Qurisito
Itingomisonori. 15 Naquemisantaiguéri Quirisito
aisati nocomantégotéri, iroro iniacaninataiguéna
Tosorintsi. Nacarataigué tojai matsiguenga.
Nigdtacaqueri cara iridigué Jonogaguitequé
aroquenta naquemisantacaqueri; ainta tojai
basini nigotacaqueri cara iridigué Sharincabeniqué
tenta inguemisante ora nocomanteri.
16 Nacantaigabitari iraegui tsoengaiguina. Iroro
iridigaguété Sharincabeniqué. Ainta basiniegui
nocomantaiguéri, aro  iquemisantaiguéna
iriro. Iroro iridigaguété Jonogaguitequeé.
Ingantalguemam caninasati intimaque
pérosati. Tojai naquengasantéro oca.
Querome yagobiacaguina Tosorintsi, querome
naquemisantacaguiri matsiguenga. 17 Ainta
tojai matsiguenga yogomeantabitaro Irinibare
Tosorintsi icomantomemegaro ora irdgantéma
quirequi. Te nangantimari naroegui. Igaquina
Tosorintsi nogomeantiro Irinibare catingasati.
Igbque nocogasantiro nangantiro negaca.
Nocomantégotagueantéri  Quirisito. Aisati
imitocoiguina Iriro.

Ira Corintosati ogotacaqueri basini cara aisonori
caninari Paboro.

1 ¢Pijique yamai cara naquenguitsatasantaa
naati? ¢Picoqueca yamai basini sangue-
natégoténane naroca caninari? Aisa naroegui, te
nanintacaguimi pisanguenatocotina pingoman-
taguetiri basini matsiguenga naroca caninari.
Nigéque ainta cogaquimi pisanguenatineri
iriro caninari. 2 Igltocotaiguémi omagaro
matsiguenga cara piquemisantaigabaquero ora
nocomantaigapémi, iroro ipasiniatitaguétaiguémi
Tosorintsi. Aisati naquenganeintégotaiguémi
pérosati. 3 Carari igdquena Quirisito. Naquen-
guitsatomotaigapémi. Oquemisantacaquemi
Isére, opasiniatiséretaiguémi Isére Tosorintsi Ira
caniatacagantatsira.  Iniaiguimi matsiguenga
cara te pingantaigaima pibega jirai, aro
igltocoquina aisonori igdquina Quirisito aisati
aisonori ora nocomantégotiri.

Tosorintsi imitocoqueri ira Paboro
inganquineri Iriro.

4 Nigoigué aisonori oca nocomantaiguémica.
Naquemisanquerinta Quirisito yagobiacaquina
Tosorintsi imitocoquina nacanquineri ora
icocaquina. 5 Tigueti nangantiro naro; te
nangantasitimaro pairoraca, Irianti Tosorintsi
cantaquinaro. 6Iriro ogdtacaquina atiraca icanta
yogabisaicoonti. Jirai aiti Irinibare Tosorintsi
aique yogaquero isanguenaquero Moisés.
Ocomantaguetiri matsiguenga ora icocaqueri
Tosorintsi.  Queroca iquemisantiro omagaro,

iridigué Sharincabeniqué. Carari iroraique
yamai Tosorintsi igaque Isére ontimacagajiri
quemisantatsiri ojatacagajiri jonoqué. 7 Jirai
isanguenaque Tosorintsi mopéqué, itsibatari
ira Moisés cara oguitojaqué.  Caramanisata
yanongopaa  Moisés  yobariaborotasantapé
iboroqué. Cara iniaigabajiri imatsiguenga, irianti
joriojegui, te iranetsabintiri yotsioquiquerinta.
Carari opeganaa arosata arosata cara

yobariaborotasanosigui Moisés. Icanque
Tosorintsi cara antagaisati ira te inguemisantiro
Sanguenari iridté Sharincabeniqué. 8 Cara

isanguenaquero mopéqué Tosorintsi jiraisonori,
yobariaborotasanté Moisés cara yoniagampéro
imatsiguengaqué. Tojal iquenganeintasantaca
omagaro. Yamai aiti Isére Tosorintsi coshoni
poguéri quemisantatsiri, pérosati ocaniataqueri
aiquenta ontimacaqueri Jonogaguitequé. Ora
irorai, asi Isére Tosorintsi, pabiséro ora inaga
irasi Moisés. 9 Caninaro isanguenare Moisés, ora
oniagaiguéri matsiguenga cara icantaguetiro
quimingari, aisati poniagaiguéri cara
icaninatasanoti Tosorintsi. Carari caninarisonori

ora irorai Nibarintsi cara _iraniacaninatéri
matsiguenga Tosorintsi cara 1nguemlsanquer1

Jesoquirisito Itomi. Iniaqueri quemisantatsiri
aisa ocantabeta te ingantaguetémate ora
te onganinate. 10 QOcaninatabitaca ora
isanguenatacaqueri Moisés Tosorintsi carari
caninarosonoriguinte ora ogometaiguéna Isére.
Iroro nosobicomontapémari Tosorintsi jonoqué.
11 QOcaninatabitaca isanguenare Moisés tenta
péro ca ine. Carari caninarosonori irorai

Irinibare Tosorintsi: nantiomotasanotéri pérosati
Jonogaguitequé. ¢Teco iroro caninarosonori
yamaitica?

Angantasantanémari ibega Quirisito.

12 Aroquenta nigdigué aisonori nantiomoqueri
Tosorintsi, iroro te nopasiquitaguéte cara
naquenguitsatomotaguetiri matsiguenga. 13 Te
nangantimari ibega Moisés cara ibasiborocaro
ibaniote arota quero ineiri imatsiguenga
cara omeganaima cara Yyobariaborotasanté.
14 Carari te inguemaiguero joriojegui. Icaintetané
inibaténtabitaro isanguenare Moisés irooti yamali,
iroro canténguicha te irogotocotiro aisati te
inguemiro. Paniro Quirisito icantiro igotacaqueri
cara inguemisanqueri. 15 Aisonori irooti
icantaiga yamai jorio. Cara irinibatabequimaro
isanguenare Moisés, quero igoltiro tigueti
ingantima inguemiro. 16 Carari cara irabentimari
Atingomi Jesoquirisito, irogotacagaiguéri cara
quero yamatobitaja iriati. Aro irogoOtasantané.
17 Cara ainta Atingomi, aitosati pini Isére
ora ogomequeri quemisantatsiri cara paniro
Quirisito agabisaicoontatsi, cagari Moisés. Cara
yoguiatéri Quirisito icaganéri Tosorintsiqué,
catingasati inibatapéri, te péro cara ingantaguete
ora te onganinate, quero itsipiriasitaro yamai
iquemisantiro isanguenare Moisés. 18 Yamai
tenta omatobitima igoiguérinta eiro Atingomi,
igotasantiri cara icaninatasanoti Iriro.  Aisati
ogotacaqueri basini matsiguenga ati icanta
Quirisito cara aiquero anguengaséretanéri,
aguiatanéri. Pitasongobencai Isére arota aiquero

anganémari ibega Iriro. Yamai acantaigabitacari
arosata, carari opasiniatitopiantané. Aiquenta
angantasanotapémari Quirisito anganinatasan-
tape.

4

Caninasati Paboro icomantantiro Irinibare
Tosorintst. ) o o
1 Icantaneintégoiguéna Tosorintsi,  aisati

igdquena nongomantaguetaigueri matsiguenga.

Iroro quero nogaséretocotaguétaro. 2 Teni
naninte nomatobitiri matsiguenga; irari
te ingomeite ira matobitaguetaiguiri. Te

nomasiniatitiro Irinibare Tosorintsi, teatisati
nongomantasitimari matsiguenga cara ocaninati
pairoraca icogui Tosorintsi; arome nangantiro
negaca, nomatobiquerime. Carari iroonti
catingasati nogometaiguéri matsiguenga.
Pigdiguéro obiro, aisati igéque Tosorintsi
aisonori oca nacanquimica. 3 Aintaca ira te
ingueme ati ingantima iragabisaicotajima,
iridigué Sharincabeniqué. 4 Yamatobitaiguéri
Satanas yogomarajasérequeri, tigueti ingantima
irogotiro teatisati inguemisantiro Caninaro
Nibarintsi. Irianti Satands iquemisanque
tsoengatsiri. Satands te iranintacaguiri
inguemisantiri Quirisito cara iragabisaicotajiri,
teatisati iraninte intingomintimari Quirisito
Ira caninatatsi Tosorintsi ini. 5 Te naninte
naro nanguenguitsatocotima, Irianti Atingomi
Jesoquirisito naquenguitsatocoti. Naanti cantaca
pomeraro; nanintaigué nomitocotaiguemi
arota pinguemisantaigueri Iriro Pitingomi.

6 Jirai yobetsiquéro quibatsi Tosorintsi, iroonti
tsitiniri, carari icanque Tosorintsi: “Yamai
onguétaguitetanéta”. Aro oquétaguetané. Yamai
aniaiguéro pairoraca. Aisati yamai yosangue-
guiteséretocoigacdi Tosorintsi, igltacagaiganacai
ati icanta Quirisito. Anguengaiguérica Iriro, aro
ighiganaque eiro caninarisonoriguinte Tosorintsi.

Tosorintsi imitocotaigai ocomantégotéri.

7 Te nasintsibatsate naroegui, teatisati
paniro nongomantégotaigueri Tosorintsi
caninarisonori. Irianti Tosorintsi omitocoiguéna
cara nocomantanti. Piniaiguéna naroegui
iragdtane te nanganinate, te nasintsite,
aro pigotocoiguéri  yagobiacagaiguéna Iriro
nocomantégoti. 8 Tojai yobomirintsitaiguéna
carari te irojocaguinaro cara nocomantanti. Tojai
naquengaséretaigaca carari te nagaséretima. 9 Tojai
iguisaiguéna matsiguenga, icantaguebiritaiguéna
catsimari, carari te irojocanéna Tosorintsi,
itsibataiguéna imitocoquina. Ipégatapinintaiguéna
matsiguenga carari te ir6guina. 10 Aisa ocanta jirai
ainta tojai icogaigabitaca irdguirime Jesos, aisati
yamai ainta tojai icogabeca irdguina naro. Paniro
Jesos yogabisaicotopianténa arota ironijagantina
cara itimi Jesos aisonori yoganiatanéna. 11 Cara
naquenguitsatocoquerinta Quirisito icogaigué
matsiguenga irdgaiguena. Carari pénibaque
nangamaque, iraniaiguéna matsiguenga cara
pérosati  intimacaquena  Jesoquirisito,  aro
irogotocoiguéri Quirisito aisonori ainta Iriro
caniari. 12 Pérosati nocomantanti naro, iroro ora
icogaguéque iroguina. Carari piquemisantaiguéna

obiro, iroro ora itimacaguétimi Tosorintsi arota
pintiomotaigueri canta Jonogaguitequé. 13 Jirai
osanguenaquengani:

Naquemisanque, iroro nocomantaguétiri nomat-
siguenga Irinibare Tosorintsi.

Aisa ocanta, naquemisantaigué naro, iroro
nocomantagueétaiguémiro. 14 Nigoigué Tosorintsi
itinaajiri Atingomi Jesos, yoganiatairi. Aiquenta
iraganiataigaina naroegui, aitosati iragani-
ataigaimi obiro, aro nantsibataiguémi obirojegui
catingasati Iriroqué. 15 Tojai nopomiribiriquimi
cara ingabintsaiguemi Tosorintsi. Aisati
ingabintsaiguéri  tojai  basini = matsiguenga.
Aro tojai pingarasiatasanotéri antagaisati
obirojegui quemisantatsiri, pingantocoqueri:
“Icaninatasanoti Tosorintsi”. 16 Troro ora
te agaséretaguétaiguema eiro. Omagotasanté
obatsaqué, antiasiparitané, pénibaque angamaque
tenta anguéshote, carari te anguengaséretima
antagaisatinta  cataguiteri  yosintsiséretaigdi
Tosorintsi, yoganinaséretaigdi. 17 Yamai arosata
itsipiriacagaigacdi tsoengatsiri yaca quibatsica,
carari te anganinatasitima. Igoigué omanapague
abisanaque. Arosata opomiribiritaiguéri
Tosorintsi yamai, carariigdquero Iriro, aiquentata
irdgaiganacai  Jonogaguitequé  antiomoqueri
pérosati. Canta, antimaigué caninasati, quero
ocantaja pibega yaca. 18 Quero aquengasantiro
ora atsipiriagueque yaca quibatsica. Aiquenta
omeganaima omagaro ora aniaigué yamai.
Iroonti aquengasantiro ora te oneingani yaca,
ora inatsi Jonogaguitequé. Quero opega iroro.

Icomantégotéro Paboro ora acaninaséretobiti.

1 TIgoigué eiroegui quemisantatsiri cara
angamaiguéca yaca obatsaqué, antimaigué
Jonogaguitequé. Antimantémaro basiniati obatsa
ora irobetsicacdi Tosorintsi. Te irobetsiquiro
matsiguenga. Pérosati antimaigué canta. 2 Yaca
quibatsica tojai opomirintsitacdi ogaséretasantaca
yamai, aisati tojai aquengaséretaigaca tojainta
ocogul ojocanéro obatsa yaca quibatsica aro
agaganéma Jonogaguitequé, antimantapémaro
irorai obatsa. 3 Canta quero patiro pini asére,

aitosati iné basiniati obatsa caninaro. Aro
Iranlacaninataigacai Tosorintsi. 4 Aiquenta

omasiniatitanéma carari yamai iroontita
atimaque yaca quibatsica, ogaséreca. Te aninte
ojoquiro oca obatsaca cantaca inaga omanchaqui,
carari tojai ocogasanti omasiniatitanaima, aro
antimantaimaro basiniati obatsa ora quero
pitsonga. 5 Iroro ora yobetsicobicdiro Tosorintsi
arota antiomotiri Iriro basiniatiqué obatsa. Aisati
ipacadiro Isére coshoni ogacai, ogdontaiguema eiro
iraisati Tosorintsi, irdganacdi Jonogaguitequé.
6 Iroro acaninaséretaguéque, igOquenta eiro
pérosatinta atimantaro obatsa inaga yaca
quibatsica, teral antsibatasantimari Atingomi.
7Terai aneiro ora yobetsicacai Tosorintsi jonoqué,
carari aquemisanqueri Qumslto aro igoigué
aniaiguéro aiquenta. 8 Acaninabiritabecari
Atingomi yaca quibatsica carari ocogasanti
ojocanéro obatsaca, ajadque Jonogaguiteque,
antsibatasantapémari Atingomi. 9 Aroca atimaigui

yaca, ocogasantabita aganinatiri Atingomi. Aisati
aroca ajaque cara Iriroqué Jonogaguiteque,

ongogasanté aganinatapéri. 10 Aiquenta
ingaimacdi aganguisatiqué, ingomantégotacai
Quirisito  panirootipague. Aroca yamai

acantaguetiro caninari, ingdbintsaigacai imaairo
caninaro; aroca acantaguetiro yaca yamai ora
te onganinate quero i yaca quibatsica carari
ocogasanti ojocanéro obatsaca, ajdquepadiro ora
caninaro, iragaséretacacdi.

Isanguenatococa iriati Paboro.

11 Tojai natingomintasantacari Atingomi,
naniacobeingacari. Iroro naquemisantacago-
bitaiguiri matsiguenga. Igoque Tosorintsi
cara naquemisantasanotéri; naninti pigoiguero
panirootipague obirojegui aisati. 12 Teni naninte
nanibatégotima naati, carari teatisati naninte
popasiquitocotina. Iraegui cantégotaguetasiquina
ijitaigaca 1iriati caninari, carari te ingan-

inaséretaigue. Nocoguini popégatsatimari,
pingomantégotina caninasati ora aisonori.
13 Aroca ingantocoquina: “Te iraneicotima

Paboro”, aro nangantineri Tosorintsi ora
icocaquina. Aroca naquengaigaca caninasati,
nanganquimiro arota nomitocotaiguemi.
14 Tojai inintasantacdi Quirisito icamobicai,
icabintsasanténa naro. Iroro nacantobitaiguineri
ora icocagaiguéna. Cara icamaque Iriro,
Tosorintsi iniaiguéri antagaisati matsiguenga aisa
icanca icamaigué irirojegui aisati. 15 Aroquenta
iniaigacai Tosorintsi caniari cara aquemisanqueri
Quirisito, caninataque ojocajiro antagaisati ora

acantagueti te onganinate quero atimobenta
eati, carari antimobitiri Iriro, angantaguete
ora icocacai. Yamai itimacagajai Tosorintsi
aisa ocanta yoganiatairi Jesoquirisito cara

aroque icamobicai. 16 Jirai najitabecari
Quirisito irianti matsiguenga, te nogotabetimari
aroca Irianti Tosorintsi. Carari yamai

nigotasantéri ati icanta. Aisati jirai najitaiguéri
quemisantatsiri irianti matobiantatsiri; yamai
quero nitsoinguiri aroquenta yamai naniaiguéri
aisa icanta iniacaninataiguéri Tosorintsi. 17 Cara
iquemisanqueri Quirisito matsiguenga, aro
yoguéshonicari, 1pasiniatisérequeri Tosorintsi.
Quero iquengairo ora icantabeca jirai,
quero icantaguetajiro quimingari, aroquenta
ipasiniatitaja iriati, yamai iquianqueri Tosorintsi.
18 Ocari oca iparintineri matsiguenga Tosorintsi.
Igaqueri Quirisito icambobicdi, yoganinatacai
aquemisanquerinta, yagacaninatacdi  Iriro.
Yamai quero ipégaséretaari eiro. Yamai
icogui Tosorintsi ongomantaigueri basini
matsiguenga cara inguemisantaigueri, aro aisati
iragacaninataigabaqueri irirojegui Tosorintsi. Quero
1gulsa1r1 aisati. 19 Pinetse yama1 Igaquer1 Qu1r181t0
iraganinataigaai eiro, iroro iragacaninataguécai
Tosorintsi. Quero iquengairo aisati ora
acantagueti te ongomeite. Yamai igataigacdi
ongomantaigueri omagaro basini matsiguenga
cara icogasanti Tosorintsi irdgacaninataigabaqueri

irirojegui. Panibati inguemisantasantiri,
imémari. 20 Aisonori naroegui iragdtane
Quirisito, nogagaiganaquemiro Irinibare

Tosorintsi. Aisati icocaquemi pinguemisantiri

Quirisito, pomemari, aro iragacaninataigabaquemi
Tosorintsi. 21 Te ingantaguetémate Quirisito
ora te onganinate; Irianti caninari. Carari
ipocasique icamobicai. Tosorintsi icasitigabiricdiri
Itomi cantaca Quirisito cantaguetatsi ora
te ongomeite. Itsipiriobencai aroquenta
acantaguetiro quimingaro eiro. Iroro yamai
yoganinaséretobicai Tosorintsi; iniacaninataigacai
cantaca te angantaguetémate pairoraca te
onganinate. Iniaigacdi caninari aisa acancari
Quirisito caninari.

6

Ora icanque Paboro.

1 Yamai imitocoquina Tosorintsi nacantineri
ora icocaquina. Iroro nacantobitaiguémi:
icabintsasantaiguémi Tosorintsi. Quero pitsoinguiri
yamai. 2Jirai icanque Sanguenariqué:

Cara pamanaquina, naquemaquemi, nomitoco-
quemi, nogabisaicoquemi irootiqué cata-
guiteri.

Yamai aisati naro nongomantémi: caninataque
yamaica pinguemisantiri  Quirisito  arota
iragabisaicotajimi. Quero pogueiro irooti
naramani. 3 Nacantaigué caninasati arota
quero pairi sérontaiguina. Te naninte nantaguiri
pairiraca ingantaguete ora te onganinate.
Catingasati nogometaiguémi arota ira
matsiguenga quero icantocotaguetasitaiguina
naroegui comantégotéri Quirisito. 4 Pérosati
nacantasantineri Tosorintsi arota pigoigue
aisonori natingomintasantacari. Pérosati

nantasantineri carari tojai nopomiribiritari
tojai nogaséretopiantaca. > Ipasatapinintaiguéna
matsiguenga, yomianquina. Iguisapinintaiguéna.
Tojai nobomirintsita, nomagotasanté
cara nocomantaguequeri matsiguenga.
Nacaguitapininti tsitiniriqué. = Naniopiantaca
nitasegue. 6 Aisati noniagaca cara naquianca
caninasati, natimaque caninasati. Nigotasantéro

Irinibare Tosorintsi iroonti aisonori. Caninasati
aisati antsinisati nacantalguen ira quisaiguéna

carari te nanguisaneintiri iriro. Nacabintsaiguéri
matsiguenga; omitocoquina Isére Tosorintsi
nangantineri; nanintaiguéri  matsiguenga.
7 Nocomantaguequeri ora aisonori, iroonti
Irinibare Tosorintsi, yagobiacaquena
Tosorintsi imitocoquina arota nanganquineri
caninasati aisati nanguemisantacaqueri
basiniati = matsiguenga  inganinatanquima.
Aisati icadbintséna Tosorintsi arota quero
yagobeina camagari, querootisati ijocaguinaro
cara nocomantégotéri Quirisito. 8 Ainta
iniacaninataiguéna aisati basini isérontaiguéna.
Ainta ira nibacaninatégoténa, aisati ira
cantégotaguetasitaiguéna. Basini quemisantaiguéna
carari aintasati tsoengaiguéna. ° Te irog0iguena
matsiguenga carari igltina Tosorintsi.
Ainta  isariabiténa  irdgaiguéname, carari
caniarinaquerai. Tojai naniacatsigataguetasicaro
carari te nangame yomisanténanta Tosorintsi.
10 Nogaséretocotaigacari matsiguenga, iroro
canténguicha  nacaninabenqueri  Tosorintsi
pérosati. Teni ine tojai ora nasinta carari
nomitocoiguéri matsiguenga irogotiri Tosorintsi,

inganinabentaiguerilriro. Teniinémate pairoraca
nasi, carari icdbintséna Tosorintsi tojai, ipéna
omagaro ora nocoque. Nacaninabentaguequero
omagaro yoganeé Tosorintsi yaca quibatsica.

Tojai Paboro icabintsaiguéri ira Corintosati.

11 Nopiguemisantacaganeegui, nocoman-
tasantaiguémi omagaro naquengaigaca, te
nomanopitimiro pairoraca. Tojai nanintaiguémi.
12 Te nopasiquitaiguemi. Carari obirojeguiqué
te pinintaiguena pipasiquitaiguéna. 13 Aisati
nacantacagaiguémi ibega notomijegui aisati
nasintojegui tojainta nacabintsaiguémi.  Nini-
bataiguémi catingasati. Naninti pingabintsaiguena
naro aisati pinibataiguena catingasati, arota
quero pipasiquitiro pairoraca.

Quero picantaigariibega tsoengatsiri.

14 Quero coshoni poguiri tsoengatsiri ira te
inguemisante. Pinetse, aroca acaninati eiro,
¢Acantarico ira te inganinate?  ;Omatsiguengat-
acarico? Teni. Oca cantaca cataguiteri aisati
tsitiniri: te omoncaratobaguima, casiriconiati
pini. 15 sImatsiguengatacarico ira Satands Quirisito?
Tesonori. Aroca aquemisanti, /Acantarico tsoen-
gatsiri? Teni. 16 ;Caninataqueco irdganéri iba-
bane matsiguenga tsomagui ibangoqué Tosor-
intsi? Quero. Pinetse. Coshoni yogaigacai Tosor-
intsi catimanerisonori cara icanque jirai isangue-
natacaqueri comantantatsiri:

Coshoni nogaiguéri antagaisati quemisanquina,
nantimaque irirojeguiqueé, quero
nojocajiri. Najitaiguéri nasi, aisati
irajitaiguéna Itosorintsite. 17 TIroro

piniantimari  tsoengatsiri,  pijocanéri,
quero coshoni poguiri, quero
picantaguetiro ora quimingari cantaca
iriro. Aro nagacaninataiguémi antagaisati,
18 nontomintaiguémi, nasintontaiguémi,
pingantaiguéna: “Pabati”. Naro Tosorintsi,
Pitingomisonori sintsirisonoriguinte.
Iroro ora icanque Tosorintsi jirai.

7

1 Yamai, nanintane, aroque igliguéro oca
icomantacai Tosorintsi. Intsome yamai quero
acantaguetiro ora te onganinate, querootisati
aquengairo. Intsome aniacobeingatiri Tosorintsi,
anguemisantasantiri, anganquineri aisonori ora
icocacai.

Paboro icaninabentobitaiguéri Corintosati.

2 Nocogui pdagacaninataiguena, pingdbintsena.
Pigdéigué te  nomomirintsitagaiguemi, te
nantagaiguemi ora te onganinate, te

nomatobitaiguemi. 3 Teni naninte naguibita-
gaiguemi. PigoOigué tojal nanintasantaiguémi,

teni naninte nagaséretacagaiguemi. Pérosati
naquengaiguémi yaca quibatsica. Aisati
aroca nangamacagaiguémi, aisati  pérosati
nanguengaiguémi cara Jonogaguitequé.
4 Cani jirai nogaséretocoquemi, carari
yamai nacaninabentobitaiguémi aroquenta
piquemisantaigabaquero nasanguenare.

Nacantocotaiguémi obirojegui caninari. Yamai
ainta yobomirintsitaiguéna matsiguenga, carari
nobeséreobitasantaiguémi.

Iniacaninataiguéri Corintosati Paboro.

5 Cara naretaigaca Maseroniaqué irooti
yamai te nomagoriaigue. Itsipiriacagaiguénaro
matsiguenga, te inguemisantina, ipégatsataiguéna.
Tojai nogaséretaigaca. ¢ Carari igdque Tosorintsi
iraganinaséretaiguéri  ogaséretachari. Cara
yarepa Tito, yoganinaséretaigapéna. 7 Aro
nacaninabentobéri Tito cara itsibatapaina aisati.
Aisati icomantapéna cara pdagacaninataigabaqueri
obiro cani; icaninabentaigapémi. Icampéna cara
pogaséretocoquina aisati pagamaigaca; quero
pogatsitairo ora picantagueti quimingari. Aisati
picantocobentaiguéna. Aro icomantapéna Tito
omagaro oca, nacaninatasanté. 89 Nigdque cara
piniobéro nasanguenare, pogaséretanaca; aisati
nogaséretocotabecaro naro arosata cataguiteri,
carari yamai te. Te nasanguenatasitimi. Aro cara
pinibatobéro, pogaséretacagaigabitanémi arosata,
aique picantaigaca yacaqueroca, pijoquero ora
quimingaro, pabentaigacari Tosorintsi.  Aro
nacaninatécobentaiganaquemi yamai. 10 Icogui
Tosorintsi agaséretima arota ojocajiro ora
acantagueti te onganinate, omasiniatitanae.
Aique iragabisaicotajai. Aroca anganquero
negaca ora icocacdi, anganinaséretané. Irianti
tsoengatsi agaséretaigabiténguicha, carari te iran-
inte irabentaiguemari Tosorintsi; iridigué iriro
Sharincabeniqué. 11 Pogaséretaigabitaca obiro-
jegui, carari yamai aisonori piquemisantaiguéri
Tosorintsi. ~ Picogaigué pintimaque caninasati.
Piquengasantaigaca, pitsorogaigué, picogaigué
nomitocoiguemi. Piquemisantasantaiguéna:
pijoqueri ira cantaguetatsi te ongomeite.

Picanquero omagaro nasanguenataiguémi, aro
poniaganaca caninaribi. 12 Nasanguenataiguémi
nococaquemi pomitocotiri ira cantaguetatsi,
aisati pomitocotiri iriri. Carari tojai
nococagasanotémi pigotaigae pinintasantaiguéna.
Aitosati iroro icocaquemi Tosorintsi. 13 Iroro
nacaninabentasantobitaguémi. Aisati
nacaninabentasantobéri Tito aroquenta
icaninaséreté iriro cara pdgacaninataigabaqueri.
14 Cani, teraiquerai iridtasitimi, nacanqueri:
“Icaninataigué Corintosati, caninasati
irdgacaninatobémi”. Aro yaretaiguémi igopé
aisonori nacanqueri, te nontsoiguema. Aisa
ocanta te nomatobitaiguemi obirojegui. 15 Tojai
inintaiguémi.  Igdque piquemisantaigabaqueri
aisati pitsorogaigabaqueri. 16 Aisati nacanin-
abentalguerm nlgotmta pérosati pingantopiantiro
ora icocaquemi Tosorintsi.

8

Tojai icabintsanti Maseroniasati.

1 Yamai, nopiguemisantacagane, naninti
nongomantaiguemi cara tojai icabintsaiguéri
Tosorintsi antagaisati opiguemisantane canta
Maseroniaqué. 2 Tojai yobomirintsitaiguéri
matsiguenga, cararli tojai icaninabentasan-
taiguéri Tosorintsi. Te irasintima tojal carari
tojai yapatotaiguineri Jerosaresati quirequi,
ipagantéri  iquemocoquerinta  itsipiriaigué
irapiguemisantane. 3 Te arosata imeri, tojai
ipabaqueri. Te iromichatiri iguireguite. Te pairi
cantiri: “Pomitocotaigueri popiguemisantane”.

Ipasitaigari iriatiegui. 4 Yamanopiantaiguéna:
“Nocogasanti nomitocoigueri nopiguemisan-
tane”.

5 NiglOtabeca  iméri  quirequi, carari
icabintsasantaiguéri, imabocaquena cara iritsita
pabacari Tosorintsi iriati. Icantaiguéna: “Nan-
ganquineri Tosorintsi pairoraca ingocaquina,
aisati nanganquimiro pairoraca pingantaiguéna.
Pingomantaiguena pairorapagueraca
ingocagaiguéna Tosorintsi”.

6 Cani jirai nigdqueri Tito ingantaiguémi: “Popa-
totineri Jerosaresati piguireguite”.

Aro caninasati poparintaigacaro. Yamai
nagatajimiri aisati ingantaigapémi popato-
taigueneri aisati piguireguite, pingabintsaigueri
popiguemisantane. Pitsongueneri ora
poparintaca jirai.

Paboro icantaiguéri Corintosati: “Pomitocotiri
ira coguitiacha canta Jerosarénqué”.

7Tojaipague pobataiguéri basini popiguemisan-
tane: piquemisantasanti, picomantasanti,
pigotasantaigu€, aisonori poguiatasantaiguéri
Atingomi, picanquineri ora icocaquemi, aisati
pinintasantaiguéna naro. Yamai nocogui
pobate aisati pingantaneintégotaigueri ira
coguitiacha. 8 Teni naninte nagatimi pomaigueri
coguitiachari, carari aroca pomasantaiguéri,
pigoca obiro aisati pigOtacagaiguéri basini cara
aisonori pinintasantaiguéri popiguemisantane.
9 Naquiancagaiguémiri Atingomi Jesoquirisito.
Icabintsasantaigacdi.  Irironta Tosorintsi, tojai
yasintagueta canta Jonogaguitequé, carari

jjocanéro antagaisati ora caninarira canta,
imatsiguengatapé ipogopé yaca quibatsica.
Yaca itsipiriasanté, te ine irasi, te ine cara
intimeri,  itsoingaigabaqueri imatsiguenga.
Itsipiriobitaigacdi  eiro  arota  caninasati
intimacagaigacai Jonogaguiteque. 10 Yamai
nongomantaiguémi ora naquianca naro: cani-
nataque pomitocotaigueri ira coguitiacha. Jirai
basiniqué osarini poparintaca pomitocoqueri
cara picogaigué obiatiegui. 11 Yamai aintaca
piguireguite pomitocoontimari, aro caninataque
pingantiro negaca irooti cara pitsongaiguéro;
popatotineri pomagantiri. 12 Caninataque
picogaigue pingabintseri. Icogui Tosorintsi aintaca
piguireguite, aro pomeri caninasati. Carari teca
irine piguireguite, quero popiri, quero nacantimi
pomeri. 13 Te naninte nobomirintsitaiguemi,
aroca pomitocoiguéri basini. 14 Ainta
pasintaguetaigaca. Yamai pingdbintsaigueri ira
cogatsi. Aiquenta aroca irasintaguetaiguéma iriro
cara obiroca coguénguitsine, aique imaiguémi iriro
ingdbintsaiguémi obiro. 15 Aisati ocanti Sanguenari
jirai:

Ira 4gobénguitsi tojai mana cantaca pan ipagaran-
queri basini iraperi. Irari ira dgobéro arosa-
taanti, te iritasegue. Imoncaracaro anta-
gaisati.

Paboro igdqueri Tito iraniaigairi Corintosati.

16 Aisati icantina Tito nibega naro, inintaiguémi
icogui iromitocoiguemi, iroro nacarasiatobiqueri
Tosorintsi. 17 Nacanqueri:

—Pijatasitajantiri Corintosati, piniaigaantiri.

Te paniro naro cogaguirine iridte, irineni
coguénguitsi iraniajimi aitosati. 18 Aisati nagdqueri
basini opiguemisantane intsibatanémari. Tojai
iquenguitsataguequero Caninaro Nibarintsi.
Iquemocotaiguéri quemisantatsiri omagaroguite-
qué, aisati piquemocotaiguéri obiro. 19 Aisati iriro
icoigaigué quemisantatsirijegui yaca, igataiguéri
intsibatina canta Jerosarénqué, iromitocoquina
cara naganéneri (quirequi ira coguitiacha.
Irdgacaninataigabaqueri ~ Jerosaresati inganque
icaninatasanti Tosorintsi. Aisati ira pomagantéri
quirequi ira noniagaigapéri ira Jerosaresati cara
angabintsabacagaiguema eironta quemisantatsiri.
20 Tojainta piguireguite caninataque iraguiaténa
ira pigatane arota quero icanti pairiraca:
“Icositéri quirequi Paboro”. 21 Nocogasantaigué
te paniro iraniacaninataiguena Tosorintsi,
carari aisati nocogui iraniacaninataiguena
opiguemisantaneegui, arota irogotocoiguéna
naroegui caninari. 22 Aisati nagaquemiri basini
opiguemisantane intsibatanémari Tito aisati
itsipa. Tojai icanténeri Atingomi. Yamai
icogasanti iraniaiguemi aroquenta igoque
piquemisantasantaigué. 23Ira Tito irianti natsipa,
coshoni yoguiatina.  Tojai imitocotopianténa.
Aisati ira itsibatanacara iraniaiguémi, irianti
iragatane opiguemisantane. Icaninaigué,
iquemisantasantéri Quirisito. 24 Tojai nacan-
topiantaiguéri quemisantatsiri yaca: “Caninari
Corintosatijegui”. = Aro cara piniaigabaqueri
ica nagaquemica, pdgacaninataigabaqueri, arota
irogltaigue quemisantatsiri yaca aisonori oca

nacantocotaiguémi.

9

Paboro icomantéri pairo icogobique iromito-
coigueri Jerosaresati.

1 Nacantasitaiguémiro: “Pomitocotaigueri
popiguemisantane”, aroquenta pigoigué
picabintsaiguéri. 2 Niglque te pomichatiri
piguireguite, iroro nocomantobitaiguéri
Maseroniasati: “Pabisé poro osarini icogaigué
Corintosati imagantaigueri Jerosaresati
quirequi, iromitocotaiguéri”. Iquemocotaiguémi,
inintaigué ingantaiguémi pibega obirojegui,
iromitocoiguéri iriro aisati. 34 Nacantaiguéri:
“Icogaigué Corintosati imagantaigueri
Jerosaresati iguireguite”.  Yamai nagataiguéri
ica irobataiguéna, ingampémi popatotaigueneri
piguireguite. Aroca intsibataigapéna
Maseroniasati iraniaiguéri piguireguite,
irogobigué aisonori ora nacantocoiguémi. Aique
quero nipasiquiti naro, querootisati obiro.
5> Iroro najique caninataque nagataiguémiri
iraegui opiguemisantane iromitocoiguemi cara
popatotaiguéri quirequi. Aro cara narequima
naro, ainta piguireguite papatotéri aroque
picasiriconiatiqueri. = Aro quero nacantajimi:
“Popatotaiguineri yamai Jerosaresati”.

6 Cara popatotéri piguireguite, pinganquimari
ibega panguitatsiri. Aroca imanguitiro tojai
oguitso, aiquenta iraquero tojai, imobotéro.
Carari imanguitiroca arosata, aitosati arosata
irdque. 7 Pig6ti ati icarati quirequi pininti

pomeri.  Aro pomeri. Quero pomichatiri.
Icoguini  Tosorintsi, cara pomitocoqueri

popiguemisantane, pinganinatané. 8 Igbque
Tosorintsi icabintsasanotaiguémi, quero
inintacaguimi picogasanti. Imaiguémiro

antagaisati ora coguitiomoquimi, aisati
imaiguémiro ora pomitocoontimari basinipague.
9 Aisati ocanti Sanguenari:

Te pitsipiriasitimaro cara pomitocoqueri coguiti-
achari, queronta ipeicotaro Tosorintsi cara

picabintsanti.

10 Tosorintsi ipaguetéri omagaro panguitatsiri
oguitso ora imanguité. Aisati ipapinintiri
iraperi. Aitosati iromitojaiguémiro ora
pasiatiegui  arota  pingabintsaiganaqueri ira
cogatsi pairoraca. 11 Imasanoiguémiro
arota pomitocoigueri basinipague. Cara

ndgaiganaquineri nomaigapéri, aro irdgobéri
quirequi ira popagantéri, ingarasiataiguéri
Tosorintsi, iraniacaninatasantaiguéri. 12 Cara
pomitocotaiguéri popiguemisantane, te
paniro  pingantaneintégotiri  iriro, carari
aisati  tojai  pingantacaguiri Jerosaresati
ingarasiatasantaiguéri Tosorintsi. 13 Ingantaigué
coguitiachari: “Icaninatasanoti  Tosorintsi.
Ira quirequi ipagantaiguéna  Corintosati,
yoniagaigaca aisonori iquemisantaiguéro ora

Caninaro Nibarintsi irasi Quirisito. Tojai
ipagantaiguénari”. 14 Aisati iromanocoiguémi
arota ingabintsaiguemita Tosorintsi. Inguen-

gaséretaiguémi Jerosaresati, iranintaiganaquemi
aroquenta  icantaiguémi  Tosorintsi  cara

pomitocoiguéri. 15 Intsome angarasiatasantiri
Tosorintsi aroquenta icabintsasanoigacdi cara
igacairi Itomi iragabisaicotajai.

10

Icantocobentaa iriati Paboro.
1 Ainta cara obirojeguiqué ira pegatsatma

icantaiguémi: “Jirai, cara icarataiguimi
Paboro, itsorogaiguimi, ipasiquitomotaiguimi,
carari aintaca canta jaanta ipagantaiguimiro
isanguenare isintsitsataiguimi”. Aiti ora naninti
nongomantémi: pigdigué icantaneintégotaigacai
Quirisito, te irisintsitsatdi. Nocogasanti nangan-
quimari ibega Iriro. 2 Ainta ira cantécoiguina: “Te
ingantiro Paboro ora icocagabecari Tosorintsi;
iroonti icantasitaro ora icogagueti iriro”.
Queroca imaireti iriro, pinetsaigabaquina cara
quero notsorogopéri, aro nanguisatsataigapéri,
carari nocogui dagacaninatobaganéma. 3 Yaca
quibatsica ainta camagaripague ira quisaiguina
aisati ipégataiguina. Teni ine ibatsa. Naro,
aiti nobatsa aisa ocanta irasi antagaisati

matsiguenga, carari tigueti nangantima
nopégatimari camagari nobacoqué, teatisati
nogbéte nopégatimari. 45 Carari teca ine

nobatsaqué ora nopégatantimari, imitocoiguina
Tosorintsi Isérequé, itasongobentaiguina ora
nopégatantimari camagari. Nagobiantacari
itasorintsite Atingomi yosintsiséretinanta. Aitosati
yoguibataiguina cara ipégatsataigari Tosorintsi
matsiguenga, icanque: “Quero piquemisantiri
Tosorintsi”. Aisati imitocoiguina Tosorintsi
noguimairentaiguéri ira quingasantacha

Séretaguetasitaro te ongomeite tenta irogotiri

Tosorintsi. Aisati naquemisantacaqueri
Quirisito irooti cara iquengasantaiganacari
Atingomi. 6 Nigoque pinguemisantaiguéna,

carari aintajengari arosatapague lpegatsatalguena
Cara nopoque obirojeguiqué nangasitigatapéri,
nomanopéri  Tosorintsi  iratsipiriacagaiguéri
pégaantachari.

Icanque Paboro: “Igdquina Quirisito”.

7 iPinetsaigue! Aintaca ijitabequina te iragdtina
Quirisito; icantocotasita iriati cara icanque:
“Naro igaque Quirisito”. Carari nogotacagaiguémi:
aisati naro iragatane Quirisito. 8 Aroca
nanibatégotima arosata cara nacantopiantaiguémi
igadquena Atingomi carari aisonori ora nacanque.
Icocaquena nanguemisantacagaiguemi; te
ingogue notsoingagaiguemi. Nacanquinerinta
ora igdquena, quero nipasiquiti. 9 Quero pijiti
cara nocogui nomitsorogantimiro nasanguenare.
Te nanintiro nasintsitsantimiro. 10 Nigdque
ainta ira cantégotina: “Isanguenatasita Paboro,
isintsitsataiguimi. Carari cara iriboqué yaca,
piniaigabaqueri te irisintsite, teatisati irogotémate
ingomantasantaiguemiro catingasati Irinibare
Tosorintsi. Pomaintobéri”. 11 Pingantiri iriro:
caranarequima, nongomantasantapémiirootisati
oca nasanguenataiguémica. Quero notsorogui,
quero nopasiniatitiro nanibare.

Te ongomeite aquenga eati caninarti, iroonti an-
ganinabentaiguéri Atingomi.

12 Aro iniacaninatasitaigaca iriati ira

tsoengaiguéna. ¢Pairo nongogobité nangantimari

iriro? Icantaigué: “Nomoncaratobagaigaca
naantijegui, nacaninatasantaigué”.  Aisonori
imoncaratobagaigaca, carari te irogoOique ora
icanque. Nig6tasantaigué naroegui. 13 Te
naninte naniacaninatasitima naati; iroonti
nocogui nangantineri Tosorintsi antagaisati
ora icocaquina. Niglque igaquena obiroqueé,
icocaquena nanguemisantacagaiguemi. 14 Te
nangantaigue ora te ingocaguina, carari pigoigué
naro obanténguitsi naquenguitsatomotaiguémiro
Caninaro Nibarintsi, nocomantégotéri Quirisito
Irianti Agabisaicoontatsiri. 15 Te naninte
nangaintiri ora icanti basini; teatisati naninte
ingaintinaro ora nacanti naro obirojeguiqué.
Nasi pinasitanaca, aisati iraisati pinasitanaca.
Nocogui aiquero pijataiganaquitigue  obiro
pinguemisantasanotané. 16 Aique, nagaganéma
canta queronta obirojegui. Nongomantaigapéri
basini matsiguenga, ira terai inguemocotaigueri
Quirisito. Quero nomitojaigaguetiri comantan-
tatsiri patiroguitequé. Quero nacantasipa naro
quemisantacaqueri ira iquemisantacaque basini.
17 Te ongomeite aniacaninatiro ora acanque
eiro, iroonti caninataque anganinabentiro ora
icantacaganacai Atingomi. 18 Te inganinate
ira niacaninatachane iriati, irianti caninari ira
iniacaninaté Atingomi.

11

Icomantégotaca Paboro, aisati icomantégotaiguéri
ira osiacagantasitacari iragdtane Quirisito.

1 Naninti nongomantégotaima aisati, carari
pijique te naneicotima. Jemita ora pijitabeca,
quero pitsirisina, pinguemaiguena. 2 Cara
iraquero iina sérari, icoguiro te oneiri sérari. Teca
onganinate, irojocajiro. Obirojegui quemisantatsi
picantaigaro  pibega oboina tsinane te
oneiri sérari. Naro cantaca piri aroquenta
naquemisantacagaiguémi. Tojai nocogasanti
iraniacaninatasantémi Quirisito irasintémi, quero
fjocajimi aisa ocanta cara irdquero iina sérari.
Nocogasanti pérosati piguiataiguéri Quirisito.
3 Jiraisonori yamatobipéro Eba marangue,
irianti Satands. Yamai notsoroicotaiguémi aroca
iromatobitaiguémi obiro aisati. Pigamaiguema
cara piquengari arota quero popeicotaro
cara piquemisanqueri Quirisito, aisati cara
piguiataiguéri, aisati cara pinintaiguéri. 4 Te
pinguenguématima. Pabetaigabaqueri pairiraca
jatasitaiguémine, piquemisantabetobacari. 5 Ora
icomantaiguémi cagaro irootisati nogomeanti
naroegui. Nocogasanti ogometaiguémi Isére
Tosorintsi; iriroque ica bocasiténguicha cogatsi
irogometimiri camagari. Nocomantaiguémi
pinguemisantiri Jesos Pitingomi pabisaicoonti-
mari, carari pinasitanaca ora yogometaigapémi
ira pasiniatitiro Irinibare Tosorintsi.  ¢Pairo
piquemisantobitobéri? ¢ Aintaca ira obaquina
teca nanibate caninasati, carari aiti tojai
nigotagueti.  PigOiguéna cara nigoti aroquenta
noniagaca cara ninasegui obirojeguiqué.

7 ¢Pijitaigué nacantagueti te onganinate jirai
cara nocomantaiguémiro Irinibare Tosorintsi
cara te nongoicotaiguemi? Nacanquero

arota nomitocoiguemi. 8 Nagobéri iguireguite
basini quemisantatsiri. Ipaganténari cara
nogometaiguemi. 9 Iroontita natiomotaiguémi,
aro nocoguitiabeca, carari te nongomantimi.
Ainta ipaniaigapa Maseroniaqué quemisantatsiri
yamapénari quirequi. Jirai tesonori nongoicotimi
obirojegui, querootisati  aiquenta  quero
nobomirintsitaiguimi. 10 Nigoque irooti
icocaquina Quirisito. Nacanquineri catingasati.
Yamai nongomantaiguéri antagaisati Acayasati
cara te nongoicotaiguemi jirai teatisati yamai.
11 ;pPairo nacantobique negaca?  ¢Pijitaigué te
nanintaiguemi? Igdque Tosorintsi aisonori
nanintasantaiguémi. 12 Carari nocogui
nogotacagaiguemi te nangantimari ibega ira basini
ogometaigabitimi, yamatobitaiguémi. Popaigueri,
iroro yogometaguéquimi iriro. Naanti tesonori
nongoicotimi cara ininti iriro. 13 Te iragataigueri
iriro Tosorintsi. = Yamatobitaiguémi. Iroonti
icantomemegacari iragatane Quirisito. 14 Quero
piquemisantiri, irianti matobiantatsiri. Aisati
icantaigari ibega Satands yamatobianti. Yosiacari
iriro caninari ironomire Tosorintsi carari cagari.
15 Aisa icanta ira quemisantiri Satands; yosiaca-
gantomemegasitacariira quemisantiri Tosorintsi.
Icogui iraniacaninataigueri iriro matsiguenga.
Carari aiquenta ingasitigataiguéri Tosorintsi,
ingatsitasanotacaqueri Sharincabeniqué.

Tojai itsipiriobiqueri  Quirisito  Paboro,
ibataiguéri ira quisanijintaiguéri Corintoqué.

16 Nagatsitaimiro: quero pijitasitaiguina
te naneicotima. Carari pijitinaca te nogote,

jemita. Pinintacaguina nongomantégotima
arosata naati. 17 Te iriro cantinane Atingomi
cara nongomantégotima, te ira iraguibatima
Iriati. Carari noguibataca naro cantaquina
ira te iraneicotima. 18 Yoguibataiga iraegui
quisaneintaiguina, pégatsataiguina. Aisati naro
nangantaiguémari ibegaiga iriro, naguibatéma
arosata. 19 Pijitaigabitaca pigoigué obianti, carari
pabetaiguéri ira te iraneicotima, te irogdtocotima.
Pitsoinguéna naro. ¢Teco aisonori? 20 Irari
matobitaiguémi, te pitsoingaigueri iriro. Tojai
imerataiguémi, ydagabitsataiguémiri piguireguite,
ipasaborotaiguémi, yoguibataca catingasatiqué
obirojeguiqué. ¢Teco aisonori?

21 Te nangantimari ibega iriro, nipasiquiquero.
Tojai yoguibataca iriro, aisati noguibataca
naro aisatime nacantabeca te naneicotima

naro. 22 Yoguibatabitaca irironta ebereo.
Aisa naro jorio. Imatsiguengataigacari
Isirael, 1ira icoigué Tosorintsi. Aitosati

nacantari naro. [jitaiga icharineegui Abaram
jirai. Naro matsiguengatari Abaram aisati.
23 Jcantasitaigaca: “Nacantaiguineri Quirisito
ora icocaquina”. Carari tojai nobataiguéri
naro. iPairo nobabirique naro?  Aisonori
tojai nacanquineri Quirisito ora icocaquina;
iroro yomingapiantaigabiténa iromingamen-
topaguequé. Tojai ipasatapinintaiguéna. Tojai
nacamopiantabitaca; icogasantaigabitaca
irdguiname. 24 Tpasatapinintaiguéna jorio,
ocarati 39 ipasaténa. Aisa ocanta basiniqué
cataguiteri ipasataiguéna 39. Aisati basini
cataguiteri irooti pabocorooti cataguiteri

ipasatapinintaiguéna nomatsiguenga. 25 Aisati
ipasataiguéna anchaquiqué Iromasati. Aisati
basiniqué cataguiteri. Aisa Dbasini, maba
ipasataiguéna anchaquiqué. Patiro ibasegaiguéna
mopépaguequé. Tojal naquenantacaro oquibe
pitotsi; ocaraque maba nitsiticoque oquibequé
angaare.  Nogabisé patiro cataguiteri aisati
patiro tsitiniri cara angaarequé oquibe. 26 Tojai
naquenagueque naquenguitsatagueque. Tojai
naniaquero cobeingaripague. Natsipiriabeca
cara pénibaqueme nojogatéma nijapaguequé, aisati
cara icositaigabaquina cosirinti, cara isariaiga-
biténa nomatsiguenga irdguiname, aisati cara
basiniati matsiguenga icogaigabitaca irGguiname.
Yogamagaigabiténa poeboropaguequé aisati
nacamabeca cara tera ontimingani. Pénibaqueme
nojogatéma oquibequé angaare. Aisati
yogaséretacaquena ira quemisantomemegacha.
27 Tojai natarobacaatasanté, tojai opomir-
intsitomoquina. Tojai tsitiniri te nasame te
nomagoree, natsipiriaquero natasegane aisati
nomire. Tojai nitica, aisati nacatsingaque
tenta ine pite nomanchaqui. 28 Aisati pérosati
naquengaséretopiantaiguéri opiguemisantaneegui
negarapagueca yapatobiritaigacari Atingomi
Jesoquirisito. Nocogasanoti  aiquero
inguemisantasanotaiganaque. (Aroque
nobataiguéri omagaro ira quisaiguina cara
obiroqué.)

29 Aintaca opiguemisantane te inguemisantas-
ante, te irogoOtasante, nogaséreca naro. Aintaca
antaqueri te onganinate, naguisasérequeri naro.
30 Aro noguibataca, carari nocomantaiguémiro

oca arota piglontimaro te naro cantasitimarone
pairoraca; te nasintsite naro, Irianti Tosorintsi
cantaquinaro 31 Ira Iriri Atingomi Jesoquirisito.
Intsome antingomintasantimari pérosati Irironta
caninarisonoriguinte. Igoque Iriro cara te
nontsoiguema. 32 Jirai ainta itingomi jitacha
Aretas. Igaqueri basini cara poeboroqué
ojita Tamadsico iragdantiri Tamdsicosati.  Iriro
cogabitacha iracagantiname. Icogaigabiténa
soraropague 33 carari yagaiganaquina
nopiguemisantane cara iroticoroqué cara
ishongarori poeboro. Carari aiti omoro jonoqué.
Yotetaiguéna oquibequé cantiri, yoguétocoquina
sotoqué, yomisiganéna.  Aro nisigopitanacari
itingomi.

12

Carayoniagacari Paboro Tosorintsi.

1 Pinetse, te onganinate nongomantégotima
naati, carari naninti nongomantimi ora
icomanténa Atingomi aisati ora yoniaguéna.
23 Yamai ocaraque 14 osarini ydganéna
Atingomi canta Jonogaguitequé, cara
ocaninaguitetasanotapé. Te nogdte antagaisatica
yaganéna nobatsa teca iroonti nasére ydagané.
Paniro igéti Tosorintsi. 4 Paniro nigo6ti naro
aisonori ydganéna canta Jonogaguitequé,
cara  ocaninaguitetasanotapé. Tigueti
nangantima nongomantimi ora naquemagque
teatisati ora naniaque tenta ine nanibare
nongomantanquima. Aisati te iraninte Tosorintsi
nongomantaiguemiro. > Tojai nacaninabenquero

ora naniagueque, carari tigueti naguibatima
naati, tenta nongomeite naro. Te nangantémate
naanti, Irianti  Tosorintsi  icantacaquina
pairoraca; iroro  nacaninabentaguétanéri
Iriro. © Arome nongogue naguibatimame ora
nacanque naro, quero nitsoinga aisonorinta ora
nongomantaiguémi, aisonori yaganéna Tosorintsi
jonoqueé. Carari quero ninibatégotiro ora
yoniaguéna canta. Patiro nocogui irogdontaiguena
matsiguenga ora iniaiguéna nacanque aisati ora
iquemaiguéna ninibati. 7 Aiti tojai igotacaquena
Tosorintsi yoniaguéna carari te ingocaguina
naguibatégotima. Iroro Tosorintsi inintacaqueri
Satands itsipiriacaquina. Yobomirintsitina
aisati ocanta cara nosotaa totseiqué arota
quero noguibatégota. 8 QOcaraque maba
namanabecari Atingomi cara irdgajinaro, ° carari
icanquina:  “Nacdbintsémi Naro. Aroque.
Quero pininti basini. Pinguemisantina. Quero
noguibegajimi, caraanti natasongobenquimi
arota pabetiro ora pitsipiriaque. Cara pigoti
tigueti pingantiro pairoraca tenta pisintsite obiro,
aro nagobiacaqueminoniaguémaro obiroqué nasi
nasintsire”.

Aro yamai nacaninabentanéri aro-
quenta tigueti nangantima nangantématiro
pairorapagueraca naro. Irianti Quirisito
cantaquinaro yoniaganquinaro isintsire. 10 Iroro
nobeséreobicari Quirisito cara te nasintsite, cara
najanaité, cara nocoguitiaca, cara isérontaiguéna
matsiguenga, cara icantaguebiriquina catsimari,
cara natsipiriobiqueri Quirisito pairoraca.
Nacaninatané; nigdque te nagabeiro naneni carari

yagobiacaquinaro Iriro. Yosintsiténa.

Caninasati icanque Paboro cara itimi Corinto-
que.

11 Nocomantégotaca naro, carari te nanintiro.
Caninataqueme  piniacaninatiname obiro,
pingomantégotiname, carari te pingantiro.
Iroro naquenguitsatocotaguéca naro.  Nigoca
te nongomeite, carari te irobataiguena ira
ogometaigapémi ira piniacaninataigabaque.
12 Jirai, cara natsibataiguémi, antsinisati
nogometaiguémi, nigltacagaiguémi  aisonori
igdquena Tosorintsi. Itasongaguetacaquina
ora terai piniaiguero jirai; aisa nacanque
tojai ora piquenganeintantaiganaca.
13 Nacantaiguémi nacantacagaiguémi ibegaiga
antagaisati quemisantatsiri ira botoibiritari
Quirisito negaraca ini. Paniro obiro, te
nobomirintsitaiguemi te nangantimi: “Pomena
ora nocoguitiaca”. ¢Pijitaiguéco caninataqueme
nangantimime? Quero piguisabiritinaro cara
te nongoicotaiguemi. 14 Jirai piteque niaque
naniaigaimi; yamai naninti najatasitaigaimi
aitosati. Quero nobomirintsitimi tenta
nanintiro pasiati. Patiro nococagaiguémi obiro
pinguemisantaigabaquina. Nosiacagantimi
ibegaiga notomipague. Te onganinate
janequi papiantirine ira casintari, carari
ocomeiti iriri iméri itomi ora coguitiomotari.

15 Nocogasanti nomitocoiguemi. Aroca
nopénabentasantobitimiri omagaro nasiati,
jemita. Aroca nangamobitaiguémi, jemita.

Nocogasanti nanguemisantacaquemi. Tojai

nanintasanoigabitimi obiro, carajenga obirojegui
arosataanti picabintséna. 16 Aintapague obiroqué
icantaigué: “Aisonori, te ingoicotdi Paboro,
carari ainta yamatobianti iriro. Igoque
iramatobicai irdgantémaro pairoraca”. 17 ;Aroco
yamatobitaigapémi ira nigataguéque obiroqué?
18 Cani jirai nigdquemiri Tito, aisati nigdquemiri
itsipa opiguemisantane. ¢Aitico te ingantaiguemi
caninasati? ¢ Yagabitsap€mico pairoraca Tito? ¢ Teco
aisa ingantima nibega naro: te ingoicotimi?

Tojai yogaséretocoqueri Corintosati Paboro.

19 Pijjitasitaigabita patiro nocogui piniacani-
nataiguena. Teni. Naquemisanquerinta Quirisito,
patiro nocogasanti nanguemisantacagaiguemi
obirojegui aisati. Igoque Tosorintsi nacan-
taiguémiro ora aisonori. 20 Yamai notsoroico-
quemi cara najatasiquemica naniaigapaimi, quero
naniacaninataigapaimi. Aisati notsoroque aroca
quero piniacaninataiguina naro. Notsoroque
naniaigapémi piguisatsatobaga, pijonobaga,
piguisaneintocotobaga, pisintsitsatobaga,
picantocotasitaguetobaga, comanoroni
picantocotobaga te ongomeite, pijicaninataca
paniropague, te pintiomotobaguima
caninasati. 21 Notsoroque cara naretajimica
aisati, nogaséretocotaigapémi. Notsoroque
iraguipasiguiténaca Tosorintsi pérosati aintapague
obiroqué icantaguetiro te onganinate, aisati
terainta irojocajiro ora cagaro caninatatsi: ira
antaguetiro tsinanepague; aguimintaro iina;
ira antiro pairoraca ora icogui iriro; omagaro
cantacha nega.

13

Icoque Paboro inguemisantasantacagaigueri
Corintosati.

1 Jirai piteque naniaiguémi, yamai
nocogaji naniaigaantimi aitosati. Carari
nongomantégotaigapémiri ira cantaguetatsi te
ongomeite aisa ocanta ocanti Sanguenari jirai:
Aintaca pite queroca maba ingomantégotasantéri

ira cantaguetiro te onganinate.

2 Jirai piteque nacantaigabitacari antaguetatsiri
te ongomeite, yamai queroca ijocajiro ora
icantagueti quimingaro, nanguisatsataigapéri.
Quero nacantaneintégotapairi aisati. 3 Aique
pigliganaque ora picogaigué: aisonorica
nogabisémiro irinibare Quirisito inibatacaquina.
Te intsoroguématimi Iriro, inguiségotaiguémiro
ora te onganinate queroca pobetsicaséreta.
4 Ipéicotaigabitacari Jesos jirai, te irisintsite,
carari yagobiacaqueri itasongobenqueri
Tosorintsi, yoganiatairi. Yamai isintsitasanti.
Te nasintsite naroegui, nacantari Quirisito jirai.
Carari itasongantacaquina, iragabiacaquina
nangasitigataiguéri  ira cantaguetatsi  te
ongomeite. > PigOontaiguema obiati. Pigdigue
aisonorica piquemisantasantaiguéri Quirisito.
¢Teco pigote coshoni yogaiguémi Quirisito,
yogabisaicotaigaimi inampémi? Teca coshoni
iroguimi, teni pinguemisantaigueri.

6 Carari nocogui pigdigue obiro cara
naquemisantasantaiguéri naroegui.
7 Namanocotaiguémi Tosorintsi cara
iromitocoiguemi quero picantagueti ora te

onganinate. Te nongogabetima piniacaninatina;
iroonti naninti piganinatasantaiganaquema.
Jemita naroca  piniacaninati  obirojegui.
8 Tigueti nangantiro nomasiniatitiro Irinibare
Tosorintsi, iroronta aisonori. Te notsoinguiro.
Patiro nocomantantaguetaiguéro catingasati
arota inguemisantasantobéro  matsiguenga.
9 Nacaninataigué cara piquemisantaigué,
jemita queroca piniacaninataiguina. Tojai
nococagaiguémi pinguemisantasantaiganaque.
Irooti namanocotopiantimi Tosorintsi iromito-
coiguemi aiquero pinguemisantasantanétigue.
10 Iroro nasanguenataguétaiguémi  yamai,
nasintsitsataiguémi arota quero nasintsitsapémi
cara naretaigapémi aisati. Igaquina Atingomi
cara nangantacagaiguimiro caninari, carari
teni naninte natsipiriacagaiguemi. Nocogui

nomitocotaiguemi pinguemisantaigue
caninasati.
Ibetsataigari.
11 Aro yamai, nopiguemisantacagane,
pinganinabentaigueri Quirisito. Pobetsi-

caséretaiguema quero pogatsitairo te onganinate.
Pinguiancagobaguima ora icocagaiguémi Atin-
gomi Jesoquirisito. Pinguengaséretagobaguima,
piniacaninatobaganéma; aique coshoni
irogaiguémi Tosorintsi iromagoriaséretagaiguémi
tojainta inintasantaiguémi. 12 Pobetsatobaguima,
pdgacaninatobaguima.  Ibetsataiguimi obirojegui
antagaisati opiguemisantane yaca. 1314 Yamai
nocogui ingabintsaiguemita Atingomi Jesoquirisito,
aisati irogotacagaiguemita Tosorintsi ati ocanta

cara Inintasantaiguémi, aitosati  coshoni
ogaiguemita Caninaro Isére Tosorintsi.
Aro ocarati ora nasanguenataiguémi. Paboro

